
I 
niciamos o noso percorrido no alto 
de Penadoira cruzando un parque 
eólico para tomar o camiño que 

aparece á dereita, por onde comezamos 
o descenso cara ao Mosteiro de Aciveiro. 
Despois de atravesar a aldea da Roche-
la, pasamos ao carón dun lavadoiro, e 
logo de cruzar o Lérez pola estrada co-
llemos á esquerda por un camiño que 
pasa preto dunha alvariza (conxunto de 
colmeas agrupadas e rodeadas por un 
muro circular de pedra), aínda en uso. 
Continuando por este sendeiro, baixa-
mos cara ao Lérez. Tras pasar unha pe-
quena ponte, baixamos ao carón do río, e axiña pasa-

mos preto dun muíño e 
subimos cara a uns pe-
nedos con vistas ao mos-
teiro. Dende aquí des-
cendemos por un fermo-
so camiño que nos leva 
á pequena aldea de Vi-
laverde, próxima ao 
mosteiro. 

O Mosteiro de Aciveiro, catalogado como patrimonio 
histórico-artístico, é ben de interese cultural, data do 
século XII cando os frades bieitos se estableceron nes-
tas pradarías rodeadas dos picos máis altos da provin-
cia. Denantes da explotación agrícola, estas terras 
estaban ocupadas por un gran bosque de acivros do 
que só queda o topónimo. Se observamos o complexo 
monacal de Aciveiro, nun dos laterais está a igrexa e o 
camposanto, no outro lado un fermoso cruceiro e, na 
parte central o edificio do mosteiro (na actualidade 
unha hostalería). A súa influencia abranguía moito 
máis aló da comarca, incluíndo as terras de Marín, 
Lugo, A Coruña ou incluso Zamora. 
Deixamos o mosteiro para meternos por un camiño que 

pasa baixo a estrada, entrando  nun 
lugar onde a vexetación aparece 
verde e vizosa rodeando ao Lérez. 
Seguimos pola beira do río para che-
gar a Ponte do Porto do Muíño. Su-
bimos por un camiño que nos condu-
ce a Andón. Atravesando o pobo ato-
pamos unha fonte, que descende 
cara a Ponte Vella de Andón. Segui-
mos un pequeno tramo e a ruta afás-
tase do río a medida que nos acerca-
mos ao Pico Valiñas. Deixando atrás 
este cumio, descendemos por un 
bonito camiño empedrado, rodeado 

dun fermoso bosque, que nos levará á Ponte da Carba-
lla onde volvemos a atoparnos co Lérez. 

Dende aquí en diante o 
roteiro case non se se-
para da marxe do río. 
Pasamos á outra beira e 
camiñando río abaixo 
chegamos á Ponte do 
Crego. Seguimos o cami-
ño ata atopar uns pasos 
de pedra no río polos 

que teremos que cruzar, para logo desviarnos á derei-
ta e seguindo pola beira do río chegamos á Ponte Ma-
ril. Pasamos ao outro lado e seguimos ata chegar á 
área recreativa do Cotelo, zona de muíños e batáns. 
Camiñamos ata cruzar cun afluente que nos corta o 
paso, este é un fermoso lugar xa que conta cunha fer-
venza e máis un muíño xusto ó seu 
carón. Ascenderemos por este regato 
para pasar de contado por unha pon-
tella que nos leva a Ponte Gomail. 
Despedímonos do río ascendendo por 
un camiño que nos leva a Gaxín, onde 
nos recollerá o autobús. 

Comezo: Penadoira 
 

Remate: Gaxín 
 

Distancia lineal: 21 km. 
 

Duración aprox.: 6,5 horas 
 

Dificultade: Media 
 

Altura máxima: 907 m 
Altura mínima: 485 m 
Acumul.: �348 m / �647 m 

10-11-12 Outubro 
Alto Bernesga (León) 

AS PONTES DO LÉREZ 


